ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՈՒ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ

[bookmark: _GoBack]Նախագծի ընդունման նպատակը
Սույն նախագծի նպատակն է անհետաձգելի համարել պետական անվտանգության ապահովման նպատակով անհրաժեշտ Հ 46 (Քաշունի գյուղի խաչմերուկից) – Բարձրավան ավտոճանապարհի,  Տանձավեր – Շուռնուխ ավտոճանապարհի կառուցման, ինչպես նաև Որոտան - Խոտ և Տ-8-49, /Տ-8-48/ - Լծեն ավտոճանապարհների վերակառուցման նախագծերի պատրաստման, ծախսերի գնահատման և այդ նախագծերի փորձաքննության ծառայությունների գնման կարիքը, թույլատրել ՀՀ տարածքային կառավարման և ենթակառուցվածնքների նախարարին այդ ծառայությունները ձեռքբերել մեկ անձից գնման ընթացակարգով, ինչպես նաև սահմանել աշխատանքների իրականացման առանձնահատկությունները:
Նախագծի նպատակն է նաև վերացնել Հյուսիս-հարավ ճանապարհային միջանցքի ներդրումային ծրագիր-Ծրագիր 4-ի և 2021թ. ՀՀ պետական բյուջեով «Պետական նշանակության ավտոճանապարհների հիմնանորոգում» միջոցառման շրջանակներում տեղ գտած համադրումները, ինչպես նաև ապահովել ՀՀ 2021թ. պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման կատարումը:

Ընթացիկ վիճակը և խնդիրները
Սույն նախագծով առաջարկվում է կարգավորել հետևյալ խնդիրները՝
1. Ներկա ռազմաքաղաքական իրավիճակով պայմանավորված՝ Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավոճանապարհի Գորիս-Կապան տեղամասի առանձին հատվածներում երթևեկության անխափանությունն ապահովելու  նպատակով նախատեսվում է կառուցել և վերակառուցել ճանապարհի խնդրահարույց հատվածները շրջանցող այլընտրանքային ճանապարհներ: Մասնավորապես նախատեսվում է կառուցել Հ-46(Քաշունի գյուղի խաչմերուկից) – Բարձրավան, Տանձավեր – Շուռնուխ ճանապարհահատվածները, վերակառուցել Որոտան - Խոտ և Տ-8-49, /Տ-8-48/ - Լծեն ճանապարհահատվածները:
Հաշվի առնելով աշխատանքերի հրատապությունը, պետական անվտանգության ապահովման հարցում դրանց անհապաղ կատարման անհրաժեշտությունը՝ նախագծով առաջարկվում է նշված ճանապարհների նախագծերի պատրաստման, ծախսերի գնահատման և նախագծանախահաշվային փաստաթղթերի փորձաքննության ծառայությունների ձեռքբերման կարիքը համարել անհետաձգելի, թույլատրել ՀՀ տարածքային կառավարման և ենթակառուցվածքների նախարարությանը ծառայությունները ձեռքբերել հրատապ մեկ անձինց գնման ընթացակարգով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի՝ բացառությամբ նույն ենթակետի «զ» պարբերության պահանջի, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
  Բացի այդ, «Շրջակա միջավայրի վրա ազդեցության գնահատման և փորձաքննության մասին» օրենքի 14-րդ հոդվածի 7-րդ մասի ուժով՝ ճանապարհների նախագծային փաստաթղթերը ենթակա չեն շրջակա միջավայրի վրա ազդեցության պետական փորձաքննության:
2. 2021 թվականի ՀՀ պետական բյուջեով նախատեսվել էր հիմնանորոգել Մ-2 Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ374+000 – կմ384+300 հատվածը, որի համար 2021 թվականի ՀՀ պետական բյուջեի «Պետական նշանակության ավտոճանապարհների հիմնանորոգում» միջոցառման շրջանակներում  կնքվել է N ՏԿԵՆ-ՀԲՄԱՇՁԲ-2021/4Շ-1 պետական գնման պայմանագիրը, սահմանված կարգով մեկնարկել են շինարարական աշխատանքները:
Միաժամանակ Հայաստանի Հանրապետության և Եվրասիական զարգացման բանկի միջև 2015 թվականի ապրիլի 14-ին ստորագրված Հյուսիս-հարավ ավտոճանապարհային միջանցքի շինարարության (4-րդ հերթ) նախագծի ֆինանսավորման համար Եվրասիական տնտեսական ընկերակցության հակաճգնաժամային հիմնադրամի միջոցներից ներդրումային վարկի տրամադրման մասին համաձայնագրի շրջանակներում իրականացվում է 32 կմ ընդհանուր երկարությամբ Ագարակից - Քաջարան ճանապարհահատվածի վերակառուցման ծրագիրը: Ծրագրի շրջանակներում ներկայում ավարտվել են նախագծման աշխատանքները: Նախագծի ուսումնասիրման արդյունքում  պարզվել է, որ Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ374+000 – կմ384+300 հատվածի կմ378+180 – կմ 384+300 տեղամասը համընկնում է Ծրագիր 4-ի շրջանակներում վերակառուցվող  Ագարակ - Քաջարան ճանապարհահատվածի հետ:
Արդյունքում՝ հաշվի առնելով, որ վարկային համաձայնագրով վերակառուցվող Ագարակից – Քաջարան ճանապարհահատվածի ընդհանուր երկարությունը  սահմանված է 32 կմ և վերջինիս փոփոխությունը հնարավոր է միայն վարկային համաձայնագրում համապատասխան փոփոխություն կատարելու դեպքում, ուստի նախագծով առաջարկվում է փոփոխություն կատարել N ՏԿԵՆ-ՀԲՄԱՇՁԲ-2021/4Շ-1 գնման պայմանագրում՝ պայմանագրի ծավալաթերթ-նախաշվից հանելով Ծրագիր 4-ի շրջանակներում վերակառուցվող Ագարակ - Քաջարան ճանապարհահատվածի հետ համադրվող հատվածում նախատեսված համընկնող աշխատանքների ծավալները՝ համապատասխանաբար նվազեցնելով պայմանագրի արժեքը, որը կազմում է 869,863,171.0 ՀՀ դրամ: 
3. N ՏԿԵՆ-ՀԲՄԱՇՁԲ-2021/4Շ-1 պետական գնման պայմանագրում փոփոխությունների կատարման արդյունքում առաջացած 869,863,171.0 ՀՀ դրամի խնայողությունն առաջարկվում է ուղղել ՀՀ 2021թ. պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման կատարմանը, որից 691,075,656.0 ՀՀ դրամը վերաբաշխել սույն կետի 1-ին ենթակետում նշված օբյեկտների շինարարական աշխատանքների, տեխնիկական և հեղինակային հսկողության ծառայությունների, ինչպես նաև սույն կետի 2-րդ և 3-րդ ենթակետերում նշված օբյեկտների նախագծերի պատրաստման, ծախսերի գնահատման և փորձաքննության ծառայությունների ձեռքբերման համար անհրաժեշտ ֆինանսական միջոցների նախատեսմանը.
1) Մ-10, Սևան-Մարտունի-Գետափ միջպետական նշանակության ավտոճանապարհի կմ57+450-կմ59+450 հատվածի մայթերի կառուցման, Տ-3-15, /Հ-15/ - Ալաշկերտ (Տ-3-14) ավտոճանապարհի կմ0+000-կմ1+000 հատվածի հիմնանորոգման, ՀՀ Լոռու մարզի, Ստեփանավան քաղաքի Սուրբ Վարդան փողոցի կմ0+000-կմ 1+600 (Հ-34-ի հետ հատման կետ) հիմնանորոգման և  Տավուշի մարզի Բերդի հոսպիտալ տանող ճանապարհի 300գծմ հատվածի  շինարարության, տեխնիկական և հեղինակային հսկողության ծառայությունների համար անհրաժեշտ ֆինանսական միջոցների նախատեսմանը: 
Ընդհանուր առմամբ սույն ենթակետով նախատեսված հիմնանորոգվող ավտոճանապարհների ընդհանուր երկարությունը` 2.8կմ /կիլոմետր/ է, որից միջպետական նշանակության ավտոճանապարհներ` 0.0կմ, հանրապետական նշանակության ավտոճանապարհներ` 0.0կմ, մարզային (տեղական) նշանակության ավտոճանապարհներ՝ 2.8կմ:
2) Հ-46(Քաշունի գյուղի խաչմերուկից) – Բարձրավան, Տանձավեր – Շուռնուխ ավտոճանապարհների կառուցման, Որոտան - Խոտ և Տ-8-49, /Տ-8-48/ - Լծեն ավտոճանապարհների վերակառուցման նախագծերի պատրաստման, ծախսերի գնահատման և նախագծանախահաշվային փաստաթղթերի փորձաքննության ծառայությունների ձեռքբերման համար անհրաժեշտ ֆինանսական միջոցների նախատեսմանը:
Սույն ենթակետով նախատեսված ավտոճանապարհների կառուցման և վերակառուցման նախագծերի պատրաստման, ծախսերի գնահատման և նախագծանախահաշվային փաստաթղթերի փորձաքննության ծառայությունները հրատապ մեկ անձից ձեռքբերման համար համաձայնություններ և գնառաջարկներ ստանալու նպատակով նախապես կատարվել են հարցումներ (կցվում են), որոնց հիման վրա ընտրվել են ծառայություններ մատուցողները և դրանց պայմանագրային արժեքները:  
3) Տ-5-24,/Մ-3/ (Ստեփանավան) – Արմանիս – Ուրասար – Կաթնաղբյուր տեղական նշանակության ավտոճանապարհի կմ 6+600-կմ 15+200 հատվածի և Կաթնաղբյուր համայնքի 8-րդ և 9-րդ փողոցների հիմնանորոգման նախագծերի պատրաստման, ծախսերի գնահատման և նախագծանախահաշվային փաստաթղթերի փորձաքննության ծառայությունների ձեռքբերման համար անհրաժեշտ ֆինանսական միջոցների նախատեսմանը: 
ՀՀ տարածքային կառավարման և ենթակառվուցվածքների նախարարության կողմից Օրենքի 15-րդ հոդվածի 6-րդ մասի համաձայն սույն ենթակետով նախատեսված օբյեկտի նախագծերի պատրաստման, ծախսերի գնահատման ծառայությունների ձեռքբերման համար՝ առանց ֆինանսական միջոցներ նախատեսելու «Արցախճան» ինստիտուտ ՓԲԸ-ն հետ կնքվել է պայմանագիր՝ ՏԿԵՆ-ՀԲՄԽԾՁԲ-2021/12Ն ծածկագրով (կցվում է):
Միաժամանակ, վերոնշյալով պայմանավորված ՀՀ պետական բյուջեով նախատեսված «Պետական նշանակության ավտոճանապարհների հիմնանորոգում» միջոցառման շրջանակներում հիմնանորոգման ենթակա օբյեկտների նախագծանախահաշվային փաստաթղթերի փորձաքննության ծառայությունները անհրաժեշտ է ձեռք բերել նախապես։
Հիշյալի շրջանակներում ՀՀ տարածքային կառավարման և ենթակառվուցվածքների նախարարության կողմից Օրենքի 15-րդ հոդվածի 6-րդ մասի համաձայն՝ սույն ենթակետով նախատեսված օբյեկտի նախագծանախահաշվային փաստաթղթերի փորձաքննության ծառայությունները ձեռք բերելու համար հայտարարվել է մրցույթ, որի արդյունքում հաղթող ճանաչված մասնակցի հետ կկնքվի համապատասխան պայմանագիր: 
Սույն նախագծում նշված միջոցառումների նախահաշվային արժեքները  հաշվարկվել են ղեկավարվելով ՀՀ կառավարության 23.06.2011թ. N 879-Ն որոշմամբ, ՀՀ քաղաքաշինության նախարարի 14.01.2008թ. N 09-Ն և 15.02.2008թ. N 19-Ն հրամաններով (հաշվարկ-հիմնավորումները կցվում են): 
Ընդ որում՝ շինարարության արժեքը գնահատելու ընթացքում հաշվի են առնվել ՀՀ քաղաքաշինության նախարարի 14.01.2008թ. N 09-Ն հրամանով հաստատված շինարարական աշխատանքների տեսակների արժեքի խոշորացված ցուցանիշների ժողովածուի I հատորի 6-րդ բաժնում նշված ճանապարհաշինական աշխատանքների արժեքի խոշորացված ցուցանիշները (ՇԱԽՑ), ինչպես նաև ճանապարհների հիմնանորոգման կամ վերականգնման ենթակա օբյեկտների առանձանահատկությունները, դրանց առկա վիճակը, տեղանքի իրադրությունը, ճանապարհահատվածների կարգերը, լայնությունները, անվատանգ երթևեկություն ապահովելու առանձնահատկությունները և այլն, որոնք և հիմք են հանդիսանում ճանապարհաշինական ծրագրերի, նախագծերի մշակման համար անհրաժեշտ ֆինանսական միջոցների հաշվարկային չափի (կանխատեսումների) որոշման, ինչպես նաև գոյություն ունեցող կառույցների նախնական գնահատման համար: 
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը լրացուցիչ ֆինանսական միջոցների անհրաժեշտություն և ՀՀ 2021 թվականի պետական բյուջեի եկամուտներում և ծախսերում փոփոխություններ չի առաջացնում: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
	ՀՀ կառավարության 2021-2026թթ. գործունեության ծրագրի «3.2 Ճանապարհաշինություն» բաժնի 3-րդ կետի 1-ին պարբերություն
	Ակնկալվող արդյունք 
	Նախագծի ընդունման արդյունքում կկառուցվեն Մ 2 Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի խնդրահարույց հատվածները շրջանցող այլընտրանքային ճանապարհներ, ինչպես նաև ֆինանսական միջոցներ կնախատեսվեն ՀՀ 2021թ. պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման շրջանակներում կնքված գնման պայմանագրերի կատարման համար: 

